Nafarroako Parlamentuko Mahaiak, 2017ko maiatzaren 15ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkeztutako galdera, 2017ko lehen hiruhilekoan Nafarroako Foru Komunitatean sartu eta irten diren enpresei dagokienez Gobernuak egiten duen balorazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 15ean

Lehendakaria: Ainhoa Aznárez Igarza

GALDERAREN TESTUA

Nafarroako Alderdi Sozialista talde parlamentarioari atxikitako Guzmán Garmendia Pérezek, Legebiltzarreko Erregelamenduan ezarritakoaren babesean, honako galdera hau aurkezten du, Osoko Bilkuran ahoz erantzun dakion:

Orain dela gutxi argitaratu da Axesor aholkularitza-enpresaren txosten berri bat, zeinean zehazten baita zein izan den Nafarroan 2017ko lehen hiruhilekoan egoitza soziala aldatu duten enpresen negozio-zifraren zenbateko garbia. Zehazki, enpresen kopuruari dagokionez saldo positiboa gertatu dela aipatzen da –bi enpresa–; negozioaren emaitza, berriz, negatiboa izan dela esaten da: -213.331.257 euro.

Nafarroako Gobernuak zer balorazio egiten du Nafarroako Foru Komunitatean 2017ko lehen hiruhilekoan sartu eta irten diren enpresei dagokienez?

Iruñean, 2017ko maiatzaren 11n

Foru parlamentaria: Guzmán Garmendia Pérez

